
Muzi hou baie daarvan om goed te 
bou. Hy droom daarvan om die beste 

ding ooit te bou.



Hy het eenkeer ’n skuiling vir 
sy speelgoed gebou.

Maar dit was nie die 
beste ding ooit nie. 



Gister het hy ’n brug vir sy diere 
gebou.

Dit was ’n goeie ding, maar nie die 
beste nie.



Vandag gaan 

Muzi by Gogo 

kuier. 

Hy is hartseer. Hoe kan 

hy sonder sy speelgoed 

die beste ding ooit bou?



By die bushalte is Muzi stomgeslaan. 
Hy sien rooi goed en blou goed.

Klein goedjies en groot goed.
Nuwe goed en ou goed.



Muzi het ’n nuwe idee om die beste 
ding ooit te bou.



Op pad na Gogo toe, 
vind Muzi baie goed. Lang goed 

en kort goed. Ronde goed en 
vierkantige goed.



Langs die rivier vind Muzi meer goed. 
Sagte goed en goed met punte.

Groen goed en bruin goed.



“Kyk, Muzi! Ons is hier.”



Terwyl Gogo vir die honger 
reisigers bak, bou Muzi.



“Kyk, Gogo, ’n nuwe huis vir jou.”

“O, Muzi,” lag Gogo.

“Dis die beste ding ooit!”



“Gogo, Gogo!” sê Muzi.

“Die wêreld is vol speelgoed.
Kyk wat kan ek bou.”






